
Hvannasund: Nógv verður 
gjørt fyri at veita eina so 
góða tænastu sum tilber fyri 
foreldur, ið annaðhvørt hava 
børn í skúlaaldur ella undir.

Fyri tíð síðani kundu tey 
í skúlanum á Fossánesi taka 
í brúk ein útbygdan part av 
bygninginum, og um fáar 

mánaðir verður nýggi dag­
stovnurin tikin í nýtslu í 
nánd av skúlanum.

Hesin hevur verið í gerð í 
eina tíð. Nú er komið so langt 
at umsóknirnar til starvs­
fólkini eru innkomnar og 
byrja tey hálvan mars.

- Ætlanin er so at 

taka dagstovnin í nýtslu 
mánadagin 2. apríl, upplýsir 
leiðarin fyri dagrøktina í 
Hvannasunds kommunu, 
Sigga Óladóttir Joensen.

Nú dagstovnurin kann 
takast í nýtslu er hann ikki 
fullsettur av børnunum 
beinanvegin. Tað vóna tey, at 

hann so líðandi fer at vera.
Hugsandi er, at onkur 

kann fara at flyta til bygdina 
av hesi orsøk, nú so nógv er 
gjørt bæði við skúla og dag­
stovn.

snorri@sosialurin.fo

Eitt øki fyri børnini

Klaksvík: Leygarkvøldið verður eitt 
syngið-við-tiltak í KFUM&K. Kendir 
sangir við harmonikuspælarum 
kring alt landið eru á skránni.

Havn: - Við sjúklingatryggingini 
verður lættari at fáa endurgjald, 
um sjúklingur hevur fingið skaða 
av kanning ella viðgerð, sigur 
Jákup N. Olsen, formaður.

Klaksvík: Seinastu árini hava 
klaksvíkingar havt møguleika at 
brúka vegsalt á ávísum vegateinum. 
Tiltakið er væl undirtikið.

Klaksvík: Venjarafelagið hevur 
kosið Erik Ernesto Nielsen hjá KÍ-
kvinnunum sum ársins venjara

Mær dámar væl 
avbjóðingar, og tær 
fái eg nokk av
(Gudny Langgård, 

stjóri í Vodafone)

Trygt 
støði til 
framtíðina
Sundalagið: - Um vit 
hyggja eftir inntøku­
num í farna ári, so er 
fíggjarstøðan hampilig, 
verður sagt úr Sunda 
kommunu.

Ein uppgerð yvir 
skattainntøkuna vísir, at 
hendaði minkaði góðum 
900.000 krónum í fjør í 
mun til 2010.

Seinastu árini hevur 
kommunan lagt dent á, 

at niðurgjalda skuldina, 
soleiðis at tað verður 
lættari at arbeiða fram­
eftir.

- Mett verður eisini, 
at tørvurin á stórum 
íløgum er ikki eins 
átrokandi nú sum áður. 
Tí er tíðin nú at leggja 
eitt trygt støði undir 
framtíðar útbyggingar, 
verður sagt.

snorri@sosialurin.fo

Kaldbak: Tórshavnar 
kommuna ætlar nú at 
gera eina heildarætlan fyri 
bygdina Kaldbak. Her skal 
eina kunna leggja øki aftrat 
byggisamtyktini, um hetta 
gerst neyðugt.

- Hesar broytingarn­
ar eru at markera nøk­
ur øki uppat tveimum av 
býlingunum í bygdini, hev­
ur Levi Mørk, formaður 

í byggi- og býarskipanar­
nevndini áður upplýst fyri 
miðlunum.

Talan er um býlingarnar 
á Gørðum og við Á, sum 
seinni kunnu útstykkjast 
til sethús. Her er talan um 
omanfyri 15 øki.

Í heildarætlanini  er 
ætlanin at leggja eitt annað 
øki, millum á Skriðubakka 
og Mjólkargøtu, til eini 12 

grundøki. Haraftrat kunnu 
útvegast eisini 15 øki aftrat 
eystanfyri verandi útstykk­
ing á Fløtum.

Sum skilst kann hetta 
hjálpa uppá bíðilistan eftir 
grundøkjum í høvuðsstað­
num.

Fleiri grundøki aftrat

kring landið


